GOBIERNO MUNICIPAL
SAN LUIS POTOSI

, MAZAHUA ‘
NE ZOPJU MBA RA JANRA PJE NGEJE RA NGEJME KJA ARKJATE K’U RA PJOXTE

A YO TETRJO JNATRJO KJA NU NGUMU YO ARKJATE KJA JNINI
E SAN LUIS POTOSI

AKJANU RI JMAJMA NE 2° TJURU, KJA NE DYOPJU A, KJA TS'IKE DYOPJU VII KJA NU NA NOJO TJURU KJA YO JNINI A TRABONRO (CONSTITUCION POLITICA DE LOS ESTADOS
UNIDOS MEXICANOS), AKJANU RI JMAJMA A MBURU, NE 9° TJURU, KJA DYOPJU YEJE, KJATS'IKE DYOPJU XI, KJA NU NA NOJO TJURU KJA JNINI E SAN LUIS POTOSI, AKJANU RI
JMAJMA A MBURU, K'U RA B'UB’'UJI KJA YO JNINI NAJATE'E K'U RA MBOSU A YO TETRJO JNATRJO, AKJANU XIPJI NE 42 TJURU KJA NE NA NOJO TJURU E 9° KJA TR'ATJURU KJA
JNINI, MA ZOPJU YO CHETJUI NE YO PEPJI YO JNATRJO, NE AKJANU, NE TJURU K'U PESI NE JNINI E SAN LUIS POTOSI, KJA NE TJURU 87 NE 88 RI JMAJMA K'U RA TSJA'A NA

NGUMU ARKJATE K’'U RA MBORU A YO TETRJO JNATRJO.

NE ARKJATE KJA NGUMU RA PEPJI AKJANU Rl JMAMU NE TJURU A MBO’O NE JNINI. YO TE'E K'U RA PEPJI KJA NE NGUMU RI NE'E RI NGEJE YO TETRJO JNATRJO.

RI ZOPJU A:

TEXE YO TETRJO JNATRJO K’U MIMUJI KJA NE JNINI E SAN LUIS POTOSI, MBA RA
JICHI AKJANU RA JIODU PJE NGEJE K’U RA JMAJMUJI RA NGEJE NE ARKJATE KJA
NGUMU K’U RA MBOSU A YO TETRJO JNATRJO KJA NE NGUMU YO ARKJATE KJA
JNINI E SAN LUIS POTOSI 2018-2021.

NUJIO RI JIODU RA JOKU NE ZAKJU; MA RA ARAJI, RA TSJA'A PEPJI, RA MBOSU NE
RA PEPJI KJA YO JNINI, AKJANU RI XIPJI NE PEPJI MBA RA TE’E NE JNINI, NE K’U RA
JIODU RA JOKU YO ZAKJU TEXE YO TE’E K’U MIMUJI NE YO NGUMUJI K’U B’'UB’UJI
KJA NE JNINI E SAN LUIS POTOSI; RA PEPJI MBA RA TEE YO TETRJO, MBA RA MBORU
NE RA JICHI PJE NGEJE YO PEPJI NE YO MBAXUA K’U RI TSJAJI; A KJANU RI JAMJMA
KJA TJURU.

MBA RA DYOPJU PJE NGEJE YO TE’E K’'U RA NGEJME KJA ARKJATE RA

JANRAJI K’U RA NGEJI:
- YO TETRJO JNATRJO K’'U RA NE’E RA DYOPJU NA TE’E MBA RA NGEJME KJA
ARKJATE, RA DAKJU NA DYOPJU KJA NE ARA TEXEJI KJA NE ARKJATE E SAN LUIS
POTOSI, KJA YO NGUJMU ARKJATE, K’U B’'UB’UJI KJA BVLD. SALVADOR MARTINEZ
NAVA, EDYI 1580, COLONIA SANTUARIO, SAN LUIS POTOSI, S.L.P., KJA A NONIXI NE A
VERNEXI KJA EDYI 08:00 A 15:00 AKJANU, MA RA KJOBUJI JNITE PAA KU O JANRAJI
NE ZOPJU KJA NE XISKJUAJMA K’U PESI NE ARKJATE KJA TR’AJNINI “PLAN DE SAN
LUIS” NE GACETA MUNICIPAL, K’'U O MBURU NE 22 PA'A KJA YECHA ZANA KJA KJE’E
2019, RA XIPJI NU PAA NE JANGO RA TSJAA NE MBAXUA MBA YO ARKJATE K’U
MBRUJI RA SO’0O RA PAJI N ERA MBORU K’U TEXEJI RA TSJA'A AKJANU Rl JMAMU YO
TJURU, AKJANU DYA RA MEZHI MA SAJA NU PAA 20 E DYECHA NAJA ZANA KJA
KJE’E 2019 AKJANU MA RA MBURU NE MBAXUA E TEXE YO TETRJO JNATRJO, RA
JMAJMUJI MA RA SO’0 RA NGEJME A MANU NE ARKJATE K’'U MBORUJI NE AKJANU
MA RA SO’0 RA MA'A MA RA JMURUJI KJA YO NANO MBAXUA K’U RA TSJAJI.
TEXE K’O RA TSJAJI YO TETRJO JNATRJO RA NE’E RA XIPJI PJE K’O NGEJE AKJANU RA
DYIPJU NA XISKJUAJMA NUJA RA OPJUJI PJEK’O NGEJE K’U O TSJAJI KJA NU
JMURUJI, A MANU RA OPJUJI NE CHJU’U NE TE’E K’'U O NGEJE NE ARKJATE KJA YO
ARKJATE K’'U NGEJME KJA NE NGUMU E SAN LUIS POTOSI, KJA NE ARA TEXEJI, KJA
YO PAA K’U KJOBU KJA 22 E YECHA ZANA NE 20 E YECHA NAJA ZANA KJA KJE'E
2019.
NE PAA MBA RA SO’0 RA XIPJI A NU ARKJATE K’'U MBORU KJA YO JMURUJI KO RA
TSJA’A, NGEJE E 20 PA’A E YECHA NAJA ZANA NE KJE’E 2019, NE NGUMU KJA ARA
TEXEJI KJA NGUMU YO ARKJATE KJA SAN LUIS POTOSI RA SO’O RA MBOSU MA DYA
NGEJE NE 11:59 EDYI, AKJANU YO TETRJO JNATRJO K’U JMURUJI RA SO’0 RA DAKJU
NE SKJUAJMA NUJA RA DYOPJU PJE K’'O NGEJE K’U O NGEJMEJI.

YO JMURUJI

YO TETRJO JNATRJO MA RA JMURUJI RA JMAJMA PJE NGEJE NE TE’E K’'U RA NGEJE
NE ARKJATE K’'U RA MBOSU A YO TETRJO JNATRJO KJA NE NGUMU YO ARKJATE KJA
SAN LUIS POTOSI NE NAJA TE’E K’'U RA NGEJME KJA YO ARKJATE K’U RA PEPJI, MA
RA XIPJI KOK’O NGEJE K’'U RA NGEJME RA KJA'A NE JMURUJI KJA JNINI. AKJANU NE
ARKJATE K’'U MBORU RA SO’0 RA NGICHI KJA YO JMURIJI KU RA TSJAJI TEXEJI
MBAR A JANRA KU TEXEJI RA TSJAA NA JO’O, NE RA PEPJI AKJANU RA JMAMUJI
TEXEJI, MBE NGEXTRJO RA SO’O RA JANRA PJEK’O RA TSJAJI N ERA MBOSU MBE
OTRJO DYA RA JMAJMA PJEK’O RATSJAA.

RA XIPJIJI A TEXEJI
MA RA KJOBU YO 30 PA’'A K’U RA TSJA'A YO JMURUJI TEXEJI YO TETRJO JNATRJO LE
MA RA PESI YO CHJU’U YO TE’E K’U RA NE’E RA NGEJMEJI KJA ARKJATE, YO TE’E RA
PES’l 15 PAA MBA RA SO’O RA JICHI A TEXEJI PJEK’O NGEJE AKJANU RA PEPJI NE
AKJANU RA TSJAA MA RA NGEJMENU ATEXE YO TETRJO JNATRJO K’'U MIMUJI KJA
NE JNINI E SAN LUIS POTOSI, AKJANU RA SO’0 RA PEPJI KJA YO PA'A 21 KJA YECHA
NAJA ZANA A NE 05 E YECHA YEJE ZANA E 2019.

NU ARKJATE K’U MBORU
NU ARKJATE K’U MBORU K’U RA JANRA TEXE K’U RATSJA'A MBAR A NGEJEME NAJA
TE’E KJA ARKJATE K’U RA MBOSU A YO TETRJO JATRJO KJA NGUMU YO ARKJATE E
SAN LUIS POTOSI, RA NGEJE YO TE’EJI.
- NU NGUMU YO ARKJATE KJA SAN LUIS POTOSI, AKJANU RA JMAJMA NE ARKJATE
KJA PEPJI KJA JNINI NE K’U MBOSU A YO TETRJO JNATRJO, JUAN ANTONIO SALAS
HERRERA NE NU NANO ARKJATE, CHRISTIAN IVAN AZUARA AZUARA; AKJANU NE
NA NOJO ARKJATE KJA NE NGUMU K’0 MBORU A YO TE’E NE K’0O ARAJI, MARIA
RAQUEL DEL ROSARIO BARCENA JANNET NE NE NANO ARKJATE, ALFREDO
LUJAMBIO CATANO.
- NE NGUMU KJA JNINI K’'U MBORU A YO TE’E, RA TAJA A NAJA TE’E K’U RA NE’E.
- NE NGUMU MBA RA TEE YO TETRJO NE YO JNINI JNATRJO KJA TR’AJNINI (INDEPI),
RA TAJA A NAJA TE’E K’U RA NE’E.
- NE JMURUJI NA NOJO ARKJATE K’U MBORU YO CHETJUI KJA TR’AJNINI, KJA NE
JMURU K’0 MBORU YO CHETJUI YO JNATRJO, RA TAJA A NAJA TE’E K’U RA NE’E.
- NE ARKJATE KJA TR’AJNINI K’O MBORU YO TE’E, RA TAJA A NAJA TE’E K’U RA NE’E.
- YO TR’ARKJATE KJA TR’AJNINI E SAN LUIS POTOSI, KJA NE JMURUJI YO TETRJO
JNATRJO, RA TAJA A NAJATE’E K’U RA NE’E.
- YO ARKJATE K’U MBORU YO PEPJI A JNINI NE K’O ARA A TEXEJI YO TE’E KJA SAN
LUIS POTOSI, (CEEPAC), RA TAJA A NAJA TE’E K’U RA NE’E.
NE ARKJATE K’U MBORU RA SO’0 RA MIMLUJI KJA YO JMURUJI MA RA TAJA A NAJA
TE’E K’U RA JMAJMAJI NE ARKJATE K’U MBORU, RA JANRA TEXE K’U RA TSJA'A MBA
DYA RA B’UB’U TETRJO JNANGICHJA A MANU K’U RA NE’E RA PEPJI AKJANU DYA RA
MAMUJI NE ZOPJU.

NE JMURUJI MBA RA JMAJMA PJE NGEJE K’'U RA NGEJE NE ARKJATE
K’U RA PJOXTE A YO TETRJO JNATRJO KJA NU NGUMU YO ARKJATE KJA

JNINI E SAN LUIS POTOSI
- NE JMURUJI KJA JNINI RA PESI YO ARKJATE K’U RA PEPJI MBA RA JMAJMA PJE
NGEJE NU TE’E K’'U RA NGEJE NE ARKJATE K’U RA PJOXTE A YO TETRJO JNATRJO,
NUJIO RA NGEJE YO TE’E KJA TEXE YO JNINI JNATRJO K’U RA DYOPJU NA TE’E KJA
NE ZOPJU AKJANU RI KJAA MA MI JINGUA.
- YO ARKJATE K’U RA PEPJI MBA RA NGEJME NA ARKJATE K’'U RA PJOXTE A YO
TETRJO JNATRJO, RA TSJAJI KJA NE PA'A 06 E YECHA YEJE ZANA NE KJE’E 2019 KJA
NE 10:00 EDYI, KJA NE NGUMU NE JNINI E SAN LUIS POTOSI, K’'U B’'UB’U KJA
JARDIN HIDALGO SN, CENTRO HISTORICO, K’'U RA MBURU MA RA XIPJI YO ARKJATE
KJA NGUMU K’U PEPJI A JNINI NE K’U MBORU A YO JNATRJO NE A TEXE YO TE’E NE
K’U PEPJI K’O YO TE’E, AKJANU RA XIPJI YO SRKJATE K’U RA PEPJI RA TSJAA KJA
NANO PA'A NE JMURUJI, MA RA TSJA'A A KJANU RA TSJAJI NA SKJUAJMA NUJA RA
DYOPJU PJEKO NGEJE K’U O NGEJMEJI.
- KJA NANO PA’A, AKJANU RA XIPJI YO ARKJATE K’U RA PEPJI, RA JMAJMA PJE
RANGEJE NE ARKJATE K’'U RA PJOXTE A YO TETRJO JNATRJO KJA NU NGUMU YO
ARKJATE KJA JNINI E SAN LUIS POTOSI.
- YO ARKJATE K’U JMURUJI A MANU RA SO’0 RA JOKU NUJIO DYA O NGEJME NA
JO’0O NU PANU.

NU JMURU A JNINI

MA RA KJOBU YO 15 PA'A MBA RA JICHI NU PEPJI K’'U RA TSJAA NE MA RA JMAJMA
JANGO RA JANRA PJE RA NGEJME, RA TSJAA NE JMURU A JNINI, NE PAA 07 E
YECHA YEJE ZANA KJA KJE’E 2019 KJA 10:00 EDYI KJA NE B’ATRJU ARANZAZU KU
B’UB’U KJA NE CENTRO HISTORICO E NE JNINI E SAN LUIS POTOSI, MAXI KJA NANO
NUJA RA JMAJMA NE ARKJATE K’U RA PEPJI AKJANU MA RA POTJU NUJA RA TSJAA,
TEXE YO ARKJATE K’U RA PEPJI RA XIPJIJI A TEXE YO TETRJO JNATRJO JANGO RA
NGEJE, AKJANU ANGEZEJI RA SO’0 RA SAJA, KJA NA JMURU RA NE’E RA MA'A TEXE
YO TETRJO JNATRJO K’U MIMIJI KJA NE JNINI E SAN LUIS POTOSI, YO TE’E K’U O
JMAJMA YO TETRJO JNATRJO, AKJANU YO ARKJATE K’U RA PEPJI, RA JANRAJI PJE
NGEJE NU TE’E K’U RA NGEJE NE ARKJATE K’U KA PJOXTE A YO TETRJO JNATRJO KJA
NU NGUMU YO ARKJATE KJA JNINI E SAN LUIS POTOSI.

